
Аннотация: Мазкур мақолада биринчи қавати эгилувчан конструкцияли бикир 

темирбетон биноларнинг конструктив схемаси, бузилиш ҳоллари ва сейсмик юклар 

таъсирида ишлаш принциплари келтирилган. 

Хозирги кунда кўп қаватли биноларнинг биринчи қавати кенг очиқ майдонга эга 

бўлиши, яъни тўсувчи ва юк кўтарувчи деворларни бўлмаслиги аксарият ҳолатда 

буюртмачилар томонидан талаб этиляпти. Мазкур турдаги бинолар республикамиз 

ҳудудида биринчи қаватни савдо маркази, машиналар турар жойи ѐки умумий 

овқатланиш залларига мўлжалланиши оқибатида, биринчи қаватда юк кўтариш учун 

фақат бино устунлари хизмат қилса, юқори қаватларда бино устунига қўшимча 

равишда рамага бикир бириккан ғишт деворлар қўлланилмоқда. 

Ушбу биноларнинг ғишт тўлдирувчили каркасли бино схемасидан асосий фарқи 

мазкур турдаги биноларнинг биринчи қаватида юқоридан тушаѐтган юкларни фақат 

устунлар қабул қилади. Юқоридаги функционал талабга асосан, биринчи қаватнинг 

мустаҳкамлиги ва бикирлиги юқоридаги қаватларга нисбатан сезиларли даражада кам 

бўлса, ригелларида бошқа қаватларга нисбатан бир неча марта юклама қиймати 

ортишига сабаб бўлади [2]. Айниқса, сейсмик ҳудудларда мазкур турдаги яъни 

“эгилувчан” конструкцияли бикир биноларнинг қўлланлиши пастки қават 

устунларининг зилзила жараѐнида тўпланган массанинг юқорида қаватларда катта 

қийматга эга бўлиши шунингдек устунларда пластик шарнир ҳосил бўлиши 

натижасида бузилиш ѐки шикастланишга олиб келади. (1-расм) 

Эгилувчан конструкцияли бикир бино деб, ўрганилаѐтган қаватнинг бикирлиги 

ўзидан юқорида ѐки пастдаги қават бикирлигининг 70 % ни ѐки юқоридаги барча 

қаватлар ўртача бикирлигининг 80 % дан кам бўлган ҳолат тушунилади. Баъзи 

ҳолатларда эгилувчан конструкцияли қават биринчи қаватдан бошқа қаватларда ҳам 

жойлашиши мумкин. 

1-расм. Биринчи қавати эгилувчан конструкцияли бикир бинонинг 

схемаси 

[1]нинг 3.1-жадвалининг 1.2.2 “з” бандига асосан эгилувчан қаватга эга бикир 

биноларнинг қурилиши, сейсмиклик 7 балл бўлганда 7 қават ва баландлиги 24 м гача, 

8 балл бўлганда 5 қават ва баландлиги 19 м гача, 9 баллда 3 қават ва баландлиги 12 м 

гача  лойиҳалашга рухсат этилса, 9 баллдан юқори бўлган ҳолатларда бундай 

биноларни лойиҳалаш кўзда тутилмаган. Мазкур чекловлар [1]га асосан 2019 йилдан 

кучга кирган ҳисобланиб, биринчи тахрир яъни ҚМҚ 2.01.03-96 “Сейсмик ҳудудларда 

қурилиш”да алоҳида банд билан кўрсатилмаган. Республикамизнинг баъзи 

ҳудудларининг сейсмиклиги 9 баллигини ҳисобга олсак, агар шу ҳудудларда 

грунтнинг сейсмиклик ҳусусияти III тоифага мансуб бўлса, 9 баллик ҳудуд 9 баллдан 

юқори қийматга тенглашади ва мазкур турдаги бинонинг қурилиши рухсат 

этилмаслигини англатади. 

 
2-расм. Зилзила таъсирида устунларда пластик шарнир ҳосил бўлиши 

натижасида бузилиш 

Лекин, мамлакатимиз ҳудудида бу меъѐр талабларига тўғри келмайдиган баъзи 

бинолар яқин йиллар давомида қурилди ва фойдаланилмоқда. Биноларни лойиҳалаш 

жараѐнида баъзан тушунмовчиликлар туфайли биноларнинг конструктив 

схемаларини танлашда ҳам баъзи бир хатоликлар учраб туради. Агарда 8 балли 

сейсмик ҳуддуда пастки қаватда катта очиқ майдон қўйилиши талаб этилиб, қаватлар 

сони 5 қаватдан ошадиган бўлса, бинонинг конструктив схемасини рама-боғлагичли 

қабул қилиниши керак бўлади. Лекин кўриш мумкинки баъзи ҳолларда, қуриб 

фойдаланилаѐтган 7 қаватли биноларнинг биринчи қавати эгилувчан конструкцияга 

эга бўлиб қолмоқда, бу эса йирик зилзилаларда салбий оқибатларга сабаб бўлиши 

мумкин. 

Эгилувчан конструкцияли бикир бинолар учун [1]нинг 3.2.10 бандига асосан, 

ўзига хос техник ечимлардан фойдаланишга ҳам рухсат этилади, яъни бинонинг ѐн 

томон деворларида бикирлик диафрагмалари ѐки деворлар қўллаш, устун ва 

ригелларда қўшимча бикир арматуралардан фойдаланиш, биринчи қават ораѐпмасини 

камида 200 мм бўлган монолит темирбетон плита билан ѐпиш мумкин бўлади. 

Шунингдек, биринчи қават устунлари камида 50х50 см бўлиши талаб этилади. 

Юқоридагилардан келиб чиқиб шундай хулоса қилиш мумкинки, эгилувчан 

конструкцияли бикир биноларни лойиҳалаш ва қуришда ҳудуднинг сейсмиклигидан 

келиб чиқиб ва махсус белгиланган талабларга эътиборни қаратиб лойиҳалаш лозим 

бўлади. Шунингдек мавжуд фойдаланилаѐтган мазкур турдаги биноларнинг биринчи 

қават устун ва ригелларини кучайтириш масаласини қайта кўриб чиқиш лозим 

бўлади. 

